
A Sese Oninong ne

Ginigeet te Pol urungan kobo
TESALONIKA

Pol ixo geet ina ginigeet na melamu x0 sisila
ne ginigeet urungan tidi abo Tesalonika (pere a
0x0no tinenge x0 1 Tesalonika). Idi tokoxobo
maras bang ko tinawuxus baling ko Orong. Ma
uleng ke idi toxo doxdmen bere Krais ixoro
tawuxus baling. Inexalik e Pol ixo tongodsen idi
bara a tdodi nang i onwat te God irabo ot sila re
Krais, ma abo magingin saban irabo taxin kdba
X0 ina axana bung (2 Tes. 2:1-12). (A oleleng ne

tene nanase idi te doxomen bara ina todi onwat
ine a mawak ko Winawara 13:1-10 ma bara ine
ina todi nang i saban koba x0 Matiu 24:15.) Pol

ixo 0manan bolok idi kaluluonin abo auban ixo
ot p0sot idi (2 Tes. 1:4-10) ma ixo 6xaxat idi bara

tabo muu abo tatalien toxodos (2:13-3:15).

1E, e Pol, arixe me Sailas me Timoti, meet me
tile a tinenge na urungan t0 mum a marakoro
ne lotu niang Tesalonika, ewe e mum mere God
a Tamana ire, ma mere Jisas Krais, a Orong.

2 A abalamu ma malum irabo kis se mum
meriso re God, a Tamana ire, ma a Orong, e Jisas

Krais.

A bung ne warkurai x6 God

3 Abo toke kolome re Krais, i tox0dos bara
meet marabo tengen deek s6sdox0 urungan te
God tua gene e mum, mox0sa, abo nunu re mum
iri 161616s nana im mabo abalamu re mum ko

ongong kabise iri dedek nana. 4 Io, ina na, meet

me Ololot e mum kaluluonin abo marakoéro ne
lotu re God kobo lagunon, mox0sa, mum mo

tuu 1010s ma mo nunu kaluluonin abo eler mabo
kinadik nang mo orasen.

> Ma niang i osen omaras bara a warkurai
X0 God 1 tox6dos. Mox0 ina na, God irabo
perexulen e mum bere mum mo e6t ta nilaxa xo
kingdom pe ine, nang mum mo Orasen a kinadik
moxonan. 6Io, God i tox0dos saxit me ine irabo
pet ina na bira: ine irabo balu 6baling abo
sasaban te idi ewe nang te égarin e mum. 7 Me

ine irabo dmamanaa e mum Kkalik abo kinadik
ke mum ma irabo 6mamanaa e meet bolok.
Ma irabo pet xarna na x0 axana bung bara e

Jisas a Orong irabo ot w0s6 meriso X0 watmaep
kaluluonin a bibio ne ia arixe mabo angelo 1010s
se ine. 8 Ma irabo dmokorot ewe me idi nang
tekara 0s6x0 e God ma tekara tame a atongosen
deek ke Jisas, a Orong ke ire. 9 Ma xinuxun te
idi bira: God irabo pet O0garin idi me idi tabo
kis biringan sik ulorexe saxit. Me idi tabo kis
tewe xalik a wawara x0 Orong ma xalik a mariris
ne 1616s se ine 10 x¢ axana bung bara a Orong
irabo wanot tua xikip a ese raxin ma aolelet
kaluluon kobo tene nunu, idi a nangadi t6x6dos

se ine. Me mum b0lok, mum morobo arixe me
idi, méx6sa, mum moxo nunu x0 tinenge re God,

nang meet moxo tongdsen e mum ulamunon ine
bara turunon.

11 Jo, ina na, meet me seseseng s0s0x0 rua
gene e mum, bara God irabo perexulen e mum
bara mum mo e6t ma mangana to nang e God
ixoro kuwe lo e mum ulamunon. Meet me seseng

bolok bara irabo top e mum ma 1616s se ine bara
mum morobo pet abo lalaa deek kirip nang i
wanot meringan kolome x0bo nunu re mum ma
nang i edt arixe mabo mamaa re mum. 12 Meet
me seseng bira, rua a nangadi tabo pere abo to
re mum ma tabo ii a esene e Jisas, a Orong ke ire,
ma bara idi tabo ii e mum arixe me ine, edt ma
abalamu x0 God te ire me Jisas Krais, a Orong.

2

A todi onwat irabo wanot _
1 Ma na, eka tinenge ulamun a inot k6 Orong

ke ire, e Jisas Krais, ma ulamun a inot etok
ke ire urungan te ine. 2 Io, meet me seng e
mum abo tond e meet kolome re Krais, bara
ganim e mum pa binuut bara ra dinedee pasaxit
ulamun idi nang tobo tengen bara a bung ko
Orong iri wanot im. Ganim e mum pa nunu
re idi nang tobo rengrengen bara idi toxo kip
lo ina atongosen kalik a tinenge ne propet, ma
meringan ko winawara, ma nagut ko ginigeet idi
te tengen bara meet moxo tile. Kaim. I kobo

turunon. 3 Mum morobo mana balaure 6deek e
mum, xalik ke 6ng ibo 6mamang e mum kere

onga lalaa i kobo turunon. Mum morobo mana
maras bara ina axana bung ko Orong i karabo
wanot bang ot ko axana bung nang a oleleng idi
tabo 6ngus kalik e God, me ewe nang 1 onwat
urungan te God, irabo wanot maras. Ma nangina

todi irabo iuo ulorexe. 4 Ina todi irabo ii draxin
obaling ine ma irabo euli x6bo mangana lalaa

Xirip nang a nangadi te doxomen bara God, ma
abo lalaa idi te lolotu wosot. Lamun ina na, ine

irabo laxa x6 gunon lotu raxin te God ma irabo
tengen bara ine iat e God.

> Mum kobo doxémen lo a lasa e xo tengen
te mum? Nang e X0 Xisixis me mum, e Xobo
rengrengen inabo lalaa na r6 mum. 6 Me mum
mo maras ulamun a lasa nang i tuu wi sik a inot

ko ina tene onwat. Ma i tuu wi sik ine bara ina
todi irabo woso x6 axana bung nang e God iri

pere kos bara ine irabo wanot. 7 Ma a tatalien ne
tabuno 6langen e God, iri dnan nana nixinen ma
lamun i kobola wanot maras bang. Me ewe nang
na i ruruu wi ina tatalien ne tabuno Olangen e
God, xalik ina tatalien i karabo ot maras, irabo
wewet bira iat ot nang irabo taxase wes. 8 Io,
melamu im, ina tene onwat irabo wanot maras.
Ma lamun ko axana bung bara e Jisas a Orong
irabo wanot, ine irabo sexomet ina onwat ma
a xiki mox0 ngalana ine. Ma a inuan ot taxin
ko Orong irabo pet 6garin ine. 9 Ma ina onwat

irabo wanot ma 1010s taxin te Satan ma irabo
pet abo mangana lalaa 16160s ne auwuwus mabo

mangana auxileng kua 6ngalab6 a nangadi. Me
idi tabo nunu bara ina mangana tatalien niang

meriso 16mo6. 10 Mabo tatalien saban te ine
irabo 6mamang idi nang te Onan tua iuiuo. Me

idi tabo iuo ulorexe saxit, moxosa, idi tokobo
mamaa ulamun a turunon ké God ixoro wanot
maras. Io, lamun ina na, God i karabo Oro idi.
11 God irabo pere bara idi te wewet bira, io,
irabo 0ngangao a din6dOm pe idi bara idi tabo
nunu x6bo atéxd. 12 Me God irabo pet bira rue
ine ra 0mokorot idi ewe nang tokoxobo nunu
x0bo turunon iri wanot maras ma nangen idi te
mamaa rua wewet a sasaban.

Mum morobo mana tuu l616s

13 To, meet marabo mana tengen deek s0s0x6
X0 God tua gene mum abo tonod e meet kolome
re Krais, mum nang a Orong i mamaa re mum.
Me meet marabo tengen deek saxit, moxosa, God
ixoro pere kos e mum mesila X6 urulo moxobo
lalaa rue mum pa xikip a to. A Tanono ixo bulus

kabisein e mum bere mum mere God me mum
morobo nunu x0 turunon te God, io X0 ina niang,

mum morobo uruoxe ina to. 14 God ixo kuwe e
mum meringan kélome x0 palas tinenge re meet

moxo atdngosen deek, bara ine irabo 0mariris
e mum arixe me Orong ke ire, e Jisas Krais.
15 Lamun ina na, abo toke meet kolome re Krais,

mum morobo mana tuu 160l6s me mum morobo
mana muu inabo turunon nang meet moxo usu e

mum min bie kdlome x6bo palas tinenge re meet
ma X0 ginigeet te meet urungan to mum.

16 Meet me seseng urungan te God, a Tamana
ire, ma a Orong ke ire, e Jisas Krais, ewe ixo
mamaa ulamun ire. Ma meringan kolome x0
abalamu re ine, ixo isik a adxaxat urungan te ire
niang i karabo kaw0m. Me ire te xixiset bolok
ma nunu xo0bo lalaa deek, moxosa, ine ixo isik
ina abalamu. 17 Jo, meet me seseng im bere ine

irabo 0xaxat e mum ma irabo 61616s a to re mum
pa wewet abo tindron deek ma rua rengrengen

abo tinenge deek.

3

Pol ixo 6xaxat idi rua sineseng ke idiet

1 Abo t6n6 e meet kolome re Krais, rua
0xO0wOm abo tinenge, meet ka rengrengen bara

mum morobo seseng ke meet bara a tinenge X0
Orong irabo wan xarnang ixo wan kaluluonin
e mum. [o, mum morobo mana seseseng bara
irabo wan esexere pasaxit mon ma bara a
nangadi tabo ii ine. 2 Me mum morobo mana
seseng bolok bara irabo 6langlanga e meet kalik
abo mangana dudng saban, mox0sa, a oleleng ne
nangadi kaim idi ma nunu. 3 Ma nexalik a Orong
irabo pet edrin abo tinenge re ine, io niang, irabo

01616s e mum ma irabo balaure wi e mum kalik a
tene saban. 4 Mum mo kis kolome sik ko Orong,

ma mox0 ina na, meet me balamasa sik k0 mum
bara mum bo wewet edrin abo tinenge 16010s se

meet ma bere mum morobo wewet s0s0x0in bira
x0bo bungbung kirip. 5 Meet me seseng bara a

Orong irabo silien 6maras a dodoxomen te mum
pua werwere xulen a mamaa x0 God t6 mum,
ma bara irabo top e mum pua tinuu 1616s, eodt
ma tinuu 1010s se Krais.

Ganim ire rua lonlon
6 Abo toke meet kolome re Krais, meet me isik
a tinenge 1010s na urd6 mum ko esene a Orong
ke ire, e Jisas Krais ma i bira. Mum morobo

mana wan talu xalik abo t0no ire ewe a lak 10n
ma tekara muu eoérin abo inausu re meet nang

meet moxo isik ke mum. 7 Io, me mum iat,

mum mo 0s0x0 bara i deek bere mum morobo
mana Kkis xarnang e meet moxo kis bie. Me meet

moxo kaim ko 16nlon nang meet moxo Xisixis

arixe me mum. 8 Meet kaim k0 enen tataunin
te nien kere 6ng. Kaim. Meet moxo kun iat a

nien t0 meet, ma x6bo xaken ma domon, meet
moxobo rororon 1016s ma malawang ulamunon
abo sasaxan te meet, me meet moxobo 6rasen a

kinadik k0 tin6ron, io niang, meet karabo isik
ke tiip kere 6ng. 9 Bule, meet moxo kis bira,
mox0sa, i koxobo tox6d0s bere meet marabo kip
nien meringan te mum? Kaim. I t0xddos se
meet bara meet marabo kip nien bira, nexalik
meet kobola pet, moxdsa, meet me mamaa bara

marabo osen abo lalaa deek ne malalar kélome
X0 to re meet bere mum morobo muu ine.
10 Jo, nang meet moxo Kkis arixe me mum, meet

moxobo woworo 16l16s se mum bira, “Nang bara
re 0ng i kobo réoréron, ganim ine ra nien.”

11 Me meet me tengen bira, méxdsa, meet mere
Olangen bara nangen a dauleng ne nangadi 16n
kaluluonin e mum nang idi tokobo rororon, nex-
alik idi te wowoOrod nana x0bo lalaa x6 nangadi
xabise. 1210, a mangana nangadi nang meet me
tenge 01016s idi me meet me 0xaxat idi X0 esene
e Jisas Krais, a Orong, bara idi tabo kis deek ma
tabo roron lamun a nien te idi iat. 13 Inexalik,
mum abo toke meet, mum bele 16nlon ko wewet
abo lalaa deek.

14 Nang bara re 6ng i kobo tame inabo tinenge
re meet kolome x0 ginigeet, io, mum morobo
perexulen 0deek ine. Mum bele xisixis arixe me
ine, bara ine irabo 0rasen a minenge x0 lasa ine
iri pet. 15 Inexalik, mum bele wewet ine xarnang
onga iuo re mum. Ganim. Mum morobo mana
panak ine, mox0sa, ine a tond e mum kolome re
Krais.

A 6xO0wam moxo tinenge
16 To, meet me seseng bara a Orong iat, ine

a unine a bala malum, bara ine irabo tabaa
s0s0x0in e mum min k6 mangana lalaa sa nang

irabo ot p0sot e mum. Me meet me seseng bara
a Orong irabo kis arixe me mum Kirip.

17 Me e, e Pol, e gegeet ma limeke iat ko ina
X0no xakawOm mox0 ginigeet urungan to mum
pua 6ga e mum. Me e uxileng abo ginigeet Kirip

pe e xarna na. Ma abo mangana ginigeet te e, i
wawara xarna na. . .
18 A abalamu re Jisas Krais, a Orong ke ire,

irabo kis arixe me mum Kirip.

